
TALABALARDA 
PЕDAGOGIK E’TIQODNI 
SHAKLLANTIRISHNING 

VARIATIV MODЕLI VA UNING 
ASOSIY KOMPONЕNTLARI

Bahranova Hulkar Bahran qizi
Xalqaro innovatsion universiteti 2-kurs magistranti

Ilmiy rahbar: Berdiyev Bahodir Ravshanovich
Qarshi DU “Boshlang‘ich ta'lim” kafedrasi dotsenti

Annotatsiya: Ushbu maqolada talabalarda pedagogik e’tiqodni shakllantirishning variativ modeli, ta’lim jarayonida vari-
ativ modellashtirishdan foydalanish imkoniyatlari va uning asosiy komponentlari bayon etilgan.

Kalit so‘zlar: model, variativ model, komponent, talab, pedagogik e’tiqod.
Abstract: This article presents the variant model of forming pedagogical beliefs among students, the possibilities of using 
variant modeling in the educational process, and its main components.

Key words: model, variant model, component, requirement, pedagogical conviction.
Аннотация: В данной статье изложены вариантная модель формирования педагогических убеждений у сту-
дентов, возможности использования вариантного моделирования в образовательном процессе и его основные 
составляющие.

Ключевые слова: модель, вариантная модель, компонент, требование, педагогическое убеждение.

KIRISH
Bugungi kunda, albatta, bo‘lajak pedagog kadrlarni zamon talablari va jahon standartlari darajasida yetish

tirish masalasi O‘zbekiston Respublikasi Hukumati va Prezident Sh.M. Mirziyoyev tomonidan qabul qilingan 
ko‘plab qonunlar, qarorlar, farmonlar va dasturlar doirasida bajarib kelinmoqda. Ta’kidlash joizki, olib borayotgan 
tadqiqot ishimiz jarayonida O‘zbekiston Respublikasi Hukumati va Prezidenti tomonidan qabul qilingan oliy 
ta’lim, oliy ta’lim jarayonida pedagog kadrlarni tayyorlash, yoshlarga oid qonun va farmonlar, dasturlar metodo
logik asos vazifasini o‘taydi. Xususan, davlat va hukumatimiz diqqat markazida oliy ta’lim jarayonida sifatli va 
har tomonlama raqobatbardosh kadrlarni yetishtirish, ular shaxsiga qadriyatli yondashuvni amalga oshirish, oliy 
ta’lim jarayonida tanlovning ixtiyoriyligini tarkib toptirish, talabalarni o‘zgaruvchan ta’lim muhitiga tez va oson 
moslashtirish ko‘nikmasini rivojlantirish muammosi mavjud ekan, buning uchun, albatta, ta’limning zamonaviy 
shakllari, turlari va modellaridan foydalanish maqsadga muvofiq. Zero, dunyoda fan va texnologiyalarning 
shiddatli rivoji, axborotlarning intensivlashuvi hamda jadallik boshqa sohalar kabi oliy ta’limda ham tezkorlilik, 
o‘zgaruvchanlik, har qanday sharoitlarda ham faoliyatning yuqori cho‘qqisiga qarab intilish kuchayib bormoqda. 
Shu bilan birga, bunday jarayonda jamiyat va shaxsning oliy ta’lim oldiga qo‘yayotgan talablari ham yuqorilab 
bormoqda.

TADQIQOT METODOLOGIYASI
Yoshlar kayfiyatidagi yangiliklarga o‘chlik, bir xillikdan bezish, tezkorlik ta’limning zamonaviyligi va o‘zga­

ruvchanligini ta’minlashni talab etmoqda. Bir so‘z bilan aytganda, mavjud an’anaviy ta’lim modeli jamiyat talab-
lari va shaxs ehtiyojlariga binoan o‘zgarib va takomillashib borishi darkor. Buning uchun, albatta, an’anaviy 
ta’lim modelining tarkibiy qismlari, elementlari, mexanizmlari, shakllari, komponentlari va boshqalarda zaruriy 
o‘zgaruvchanlik kasb etishi kerak.

Ushbu ehtiyoj va zaruriyatdan kelib chiqib, variativ modellashtirish asosida talabalarda pedagogik e’tiqodni 
shakllantirish muhim hisoblanadi. Ta’lim jarayonida variativ modellashtirishdan foydalanish imkoniyatlari 
quyidagilar bilan ifodalanadi:

1.	 Pedagogik ta’limni zamonaviylashtirish, diversifikatsiyalash va differensiallashtirish.

2.	 Jamiyat va shaxs talablari asosida ta’limda o‘zgaruvchanlikni ta’minlash.

3.	 Fan, ta’lim va ishlab chiqarish o‘rtasidagi integratsiyani amalga oshirish hamda takomillashtirish.

4.	 Pedagogik e’tiqodni shakllantirish tizimini integrativ metodlar yordamida tashkil etish va rivojlantirish.

5.	 Talabalarda pedagogik e’tiqodni shakllantirish komponentlari, mexanizmlari, manba va vositalari, shakllari, 
usullari o‘rtasidagi bog‘liqlikni ta’minlash.

Shuningdek, variativ modellashtirish quyidagi talablar asosida amalga oshirilishi lozim:

1.	 Tavsifiy – OTMda ta’lim mazmuni va shakllari tayyorlanadigan kadrlarning ehtiyoj va qiziqishlari, o‘zga-
ruvchanlikni tavsiflashi va variativ o‘quv reja, variativ fanlar ixtisoslik zaruriyati hamda mahalliy hududlar 
imkoniyati va muammolaridan kelib chiqqan holda shakllantirilishi, ularning tavsifi yoritilishi, ta’lim berish 
shakl va usullarining aniqlab olinishi nazarda tutiladi.

2.	 Tatbiqiy – variativ ta’lim shaklini joriy etish bosqichlarini o‘z ichiga oladi. Bu qism quyidagi uch bosqichdan 
iborat bo‘lishi kerak:

•	 Birinchi bosqich – talabalarga variativ o‘quv reja va variativ fanlar ro‘yxati taqdim etiladi hamda ular o‘rta-
sida so‘rovnoma o‘tkazilib, qaysi o‘quv reja bilan o‘qitilishi va o‘qitiladigan fanlar oydinlashtirib olinadi.

•	 Ikkinchi bosqich – variativ ta’limni amalga oshirish jarayonini o‘z ichiga oladi. Shuningdek, mazkur jara­
yonda talabalar o‘qitish shaklini tanlaydilar. Masalan, an’anaviy ma’ruza, diskussiv-muammoli ma’ruzalar, 
muammoli faol amaliy mashg‘ulotlar, amaliy mashg‘ulotlar, individual fakultativ mashg‘ulotlar bo‘lishi 
mumkin.

•	 Uchinchi bosqich – talabada variativ ta’lim muhitiga nisbatan mobillikni shakllantirish hamda ularda amaliy 
ko‘nikmalarni tarkib toptirish.

TAHLIL VA NATIJALAR
Talabaning variativ fanlardan olgan baholari majburiy fanlar blokidan olgan baholari bilan solishtirib 

chiqiladi. Bunda umumiy holda talabaning individual yutuqlari diagnostika qilinadi. Yakuniy natijaviy-baholovchi 
bosqichda talaba egallagan bilim, ko‘nikma va malakalar motivatsion, kognitiv va kreativ baholash mezon-
lariga ko‘ra past, o‘rta, yuqori darajalarga ajratiladi. Umuman olganda, variativ modellashtirish talabalarda 
pedagogik e’tiqodni shakllantirish jarayonining tizimi va tizim elementlari o‘rtasidagi aloqadorlikni ta’minlashga, 
shuningdek, variativ ta’lim jarayonini bir butun va yaxlit holda tasavvur qilishga, umumiy strategik va taktik 
vazifalarni belgilash hamda natijaviylikni ta’minlashga yordam beradi. Zero, talabada pedagogik e’tiqodni shakl­
lantirish jarayoni aniq bir namuna, ya’ni variativ model asosida olib borilmasa, ko‘zlangan maqsadga erishib 
bo‘lmaydi. Ishlab chiqilgan variativ model quyidagi bloklarni o‘z ichiga qamrab oladi: maqsadli va motivatsion 
ehtiyojga asoslangan; jarayonli-mazmunli; tashkiliy-faoliyatga yo‘naltirilgan; natijaviy-baholashga doir.

Maqsadli va motivatsion ehtiyojga asoslangan blok tadqiqotning umumiy maqsadidan kelib chiqqan holda 
belgilanadi, ya’ni variativ modellashtirish asosida talabalarda pedagogik e’tiqodni shakllantirish tizimini takomil-
lashtirish hisoblanadi. Talabalarda pedagogik e’tiqodni shakllantirish tizimini takomillashtirish uchun bir qancha 
talablarga amal qilish lozim. Mazkur talablar, o‘z navbatida, aniq qonun-qoidalar va tamoyillar ishlab chiqishni 
taqozo etadi. Taklif etilayotgan tamoyillar talabalarda pedagogik e’tiqodni shakllantirishga xizmat qilishi, peda-
gogik faoliyatga moslashuvchanlikni tarkib toptirishi, shuningdek, kasbiy kompetensiyalarni rivojlantirib borishi 
darkor. Ana shu maqsadda quyidagi tamoyillarni taklif etmoqchimiz:

1.	 Pedagogik bilimlarni egallashda onglilik, faollik va mustaqillik tamoyili;

2.	 Nazariyaning amaliyot bilan birligi tamoyili;

3.	 Pedagogik kompetensiyalarni izchil va tizimli rivojlantirish tamoyili;

4.	 Pedagogik jarayonda ta’lim va tarbiyaning birligini ta’minlash qoidasi;

5.	 Talaba shaxsiga qadriyatli yondashuvni amalga oshirish tamoyili.

Ushbu modelda talabalar pedagogik e’tiqodini shakllantirishning yondashuvlari sifatida quyidagilar keltirib 
o‘tilgan:

1.	 Motivatsion – talabalarning variativ ta’lim muhitida o‘qish, o‘z ustida mustaqil ishlash, auditoriyadan tash-
qari tarbiyaviy tadbirlarga nisbatan qiziqishini oshirishga e’tibor qaratiladi.

2.	 Refleksivlik – bo‘lajak o‘qituvchining shu kungacha o‘z faoliyati natijalariga e’tibor qaratishi, erishgan 
yutuqlari va kamchiliklarini qayta ko‘rib chiqish, tahlil qila olishiga undashdir.

3.	 Adekvatlilik – bunda talabaning shaxsiy fazilatlarini tanlagan kasbiga mos holda rivojlantirish nazarda 
tutiladi. Talabaning xohish-istaklari, intilish va qiziqishlari o‘zi tanlagan kasbi yuzasidan rivojlanib borishi 
darkor. Buning uchun oliy ta’lim jarayonidayoq talabada pedagogik imij va pedagogik kompetensiyalarni 
shakllantirish maqsadga muvofiq.

4.	 Akmeologik yondashuv – talabalarning ma’naviy-axloqiy fazilatlari va e’tiqodini yuksaltirish, ularni jami-
yatning yuqori darajada fikrlaydigan a’zosiga aylantirishdan iborat. Shu bilan birga, akmeologik yonda­
shuvning yana bir muhim vazifasi – talabani ijtimoiy hayotda uchraydigan qiyinchilik yoki muammolarga 
nisbatan mustaqil va oqilona yechim topishga da’vat etishdan iborat.

5.	 Integrativlik – variativ ta’lim muhitida o‘quv-tarbiya jarayonining o‘zaro uyg‘unligini ta’minlash va bu jara
yonda talabaning kasbiy qiziqishlariga mos keladigan integrativ usul va vositalarni tatbiq etish.

6.	 Differensiallik – variativ ta’lim muhitining asosiy yondashuvlaridan biri bo‘lib, o‘quv-tarbiya jarayoni 
tabaqalashtirilgan ta’lim asosida tashkil etilishini nazarda tutadi. Bu jarayonda o‘quv materiallari muayyan 
qismlarga ajratilib, talabalarning individual xususiyatlariga mos ravishda o‘qitiladi. Differensiallik ta’lim 
jarayonida ta’lim shakllari funksiyasining kengayishi, samaradorlikning oshishi va tarkibiy qismlar o‘rtasida 
maqbul taqsimlanishni ta’minlaydi.

3.	 Pozitivlik – ta’lim oluvchilar kayfiyatining yuqori bo‘lishini ta’minlash, tushkun ruhiyatning oldini olish. Ushbu 
komponent ta’lim-tarbiya jarayonining samaradorligini oshiradi, bilimlarning tez va oson o‘zlashtirilishini, 
darslarning qiziqarli kechishini ta’minlaydi. Mahoratli pedagog talabadagi tushkun kayfiyatni bartaraf etish 
orqali darsning yuqori darajada o‘zlashtirilishini ta’minlaydi. Pozitivlik talabalarda ijodkorlik va kreativlik 
sifatlarining rivojlanishiga ham xizmat qiladi.

4.	 Kreativlik – variativ ta’lim jarayonida talabalar uchun kreativ muhit yaratish, ularning yaratuvchanlik, 
izlanuvchanlik va ijodkorlik qobiliyatlarini rivojlantirish, kreativ xatti-harakatlarni qo‘llab-quvvatlash, kreativ 
faoliyatning pedagogik faoliyatda muhim o‘rin tutishini talabalarga anglatishdan iborat.

XULOSA
Umuman olganda, yuqorida keltirilgan ushbu yondashuvlar yordamida oliy ta’lim jarayonidayoq talabalarda 

pedagoglik kasbiga nisbatan qiziqishlari ortib borishi, egallagan bilimlari darajasini o‘zlari tahlil qila olishi va 
bilim egallashda yo‘l qo‘ygan kamchiliklarini tuzatishi, pedagoglik kasbiga mos holda ma’naviy-axloqiy yuksalib 
borishi e’tiborga olinadi.

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


